
					ఈ పుట అచ్చుదిద్దబడ్డది




		
నుభయసహ్యోద్భవామధ్య మొదవె నంచు నిదురవోయెదొ లేదొకన్  పెనుపును

పూర్ణకరుణామృతము చల్లు భోగిభోగభాగవిశ్రాంతు శ్రీరంగపతిఁ దలంతు.



	 







	మ.	
కటిచక్రంబు గళంబుకంబువు ధనుఃకాండంబు భ్రూవల్లికా

తటి రోమానితలంబు ఖడ్గము భుజాద్వంద్వంబు దండంబు లె

ప్పటికిన్ బ్రోవఁగ వందిబృందముల నేర్పాటొప్పఁగాఁ జేయు ముం

గిటి రంగసన్నిధి రంగభర్త నితరుల్ కీర్తింపఁగా నేర్తురే.



	 







	ఉ.	
ఎన్నఁడు సహ్యభూభవన మించుక గాంచుట తానమాడు టిం

కెన్నడు సప్తసాలగమనేప్సిత మెన్నఁడు గారుడధ్వజ

ప్రోన్నతిఁ జూచి యడ్డపడఁబోవుట యెన్నఁడు పన్నగేంద్రశా

యి న్నిను వేఁడు టెన్నఁడొకొ యిందిరమందిరు రంగమందిరున్.



	 







	ఉ.	
ఉండిన శేషశైలమున నుండుట చక్కన కాకయున్న వే

దండనగప్రకాండపతిదండన యుండుట లెస్స యట్లు గా

కుండినఁ గుండలీంద్రశయనోపరిశాయి నినున్ భజించి నీ

యండన యుండుటల్ సుఖములండ్రు రమావిభు రంగవల్లభున్.



	 







	సీ.	
రావణకుంభాకర్ణద్విపేంద్రములకు సింగంపువేయి మారంగశాయి

లెంకలపంకాంధ మింకింపఁదగు పొంకపుం గన్నుదోయి మారంగశాయి

కన్నబిడ్డలఠేవఁ గాందిశీకులఁ బ్రోవ బంగారుతాయి మారంగశాయి

నడపడిపిల్ల గీర్లడియనికిడ నాథునింగూడు రేయి మారంగశాయి

నింగితజ్ఞులహాయి మారంగశాయి, మంగయబలూఁతచేయి మారంగశాయి

యంగదభృతానుయాయి మారంగశాయి, భృంగసంకాశకాయి మారంగశాయి.



	 







	సీ.	
పాదపపూపాన్పుపైఁ బవళింతగన్నవాఁ డడియని ప్రోల్మొగంబయినవాఁడు

తలగడసొంపుగా వల చేయిడినవాఁడు తొడఁజాచు నెడమకేల్కడిమివాఁడు

పుడమిలచ్చియు నొత్తు నడుగుదమ్ములవాఁడు పడమటితలయంపిఁ బరగువాఁడు

జేజేతపసిపాట చెవిసోఁక వినువాఁడు తాత పొక్కిటిచక్కిఁ దనరువాఁడు

మేటి గుడికోట లేడింట మెలఁగువాఁడు, గాడ్చుకడలికవాఁకయగడ్తవాఁడు

తొంటికబ్బరపు మొదటిపల్కింటివాఁడు, కలఁక గడకొత్తు మాపాలఁ గల్గినాఁడు.



	 







	క.	
ఏతాదృక్ధృతికంబుధి, జాతాదృక్పంకజాత శాతద్యుకతికిన్

వాతాహతజాతాంబు, వ్రాతస్రోతస్వినీనివాసక్షితికిన్.



	 







	క.	
పంకజగేహాగృహికిన్, గుంకుమసంకుమదపంకఘమఘుమితహిమై

ణాంకసుపరిమళితవిమా, నాంకబహిర్మహితమంటపాంగణమహికిన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 23 ఫిబ్రవరి 2022న 23:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

